
So ganz ohni dich 
Adrian Stern 
 
Irgendwie isch alles andersch  
irgendwie isch alles neu  
händ eus ersch no guet verstande  
händ eus gschwore sind eus treu  
Sit du furt bisch weiss i nüm  
won i hiighör wer i bin  
alles neu und nüt me glich  
ich vermisse dich  
 
Ich weiss doch au nid  
das isch nüt für mich  
weiss doch au nid  
so ganz ohni dich  
stohni denäbe  
weiss nüm was wird sii  
so ganz ohni dich  
 
Es isch scho es bitzli komisch  
es isch leer da - nume ich  
bisch mir immer no so vertraut  
und glich isch's als verlür i dich  
Dini stimm am telefon  
du seisch alles isch no guet  
doch en lisligi underton  
nimmt mer alle muet  
 
Ich weiss doch au nid...  
 
Du redsch mit mir ich verschtah di nöd  
ha s gfühl ich heig all das scho mal ghört  
es isch mir alles nur no eis  
mir dreied eus nur no im chreis  
I mim chopf wird alles schwer  
alli gedanke nur no leer  
ich weiss nüm was mir da no händ  
bis mir eus wider gsänd 


